
„ფიზიკური პირების საბანკო მომსახურების გენერალური ხელშეკრულება“, კერძოდ, დაემატოს 1.1.40., 

1.1.41., 1.1.42., და 5.7. მუხლები და მუხლების შინაარსი ჩამოყალიბდეს შემდეგი რედაქციით: 

1.1.40. ქო-ბრენდ ბარათი -   ბარათის გამომშვები ფინანსური ინსტიტუტისა და პარტნიორი კომპანიის 

ერთობლივი საგადახდო ინსტრუმენტი, რომელზეც ასახულია ერთი საგადახადო ბრენდის და ერთი 

არასაგადახდო ბრენდის საცნობო ნიშნები.  

1.1.41. კარფური - შპს „მაჯიდ ალ ფუტაიმ ჰიპერმარკეტს ჯორჯია“ (ს/კ: 404923749);  

1.1.42. ელექტრონული კომერციის ობიექტი -  სავაჭრო ობიექტის  ვებ-გვერდი ან/და აპლიკაცია, სადაც 

შესაძლებელია პროდუქტის ან/და მომსახურების შეძენა.  

5.7. კარფურის ბარათი 

5.7.1 კარფურის  ბარათი არის ბანკის და კარფურის მიერ გამოშვებული სრულფასოვანი ქო-ბრენდ 

საბანკო ბარათი, რომელზეც ასახულია,  ბანკისა და  კარფურის ბრენდის საცნობო ნიშნები. ქო-ბრენდ 

ბარათი მიბმულია მულტისავალუტო ანგარიშზე (GEL/USD/EUR) და წარმოადგენს MASTERCARD 

საგადახდო სისტემის  საბარათე პროდუქტს (ამ მუხლის მიზნებისთვის, შემდგომში - „ქო-ბრენდ 

ბარათი“), რომელიც გაიცემა და მოქმედებს 4 (ოთხი) წლის ვადით.   

5.7.2 საქართველოში არსებულ/რეგისტრირებულ სავაჭრო ობიექტში, მათ შორის, ელექტრონული 

კომერციის ობიექტებში ქო-ბრენდ ბარათის გამოყენებით ანგარიშსწორებისას გადახდილი თანხიდან 

ბანკი კლიენტს დაუბრუნესბ დახარჯული თანხის ნაწილს (ქეშ-ბექს) რომელიც კლიენტის სახელზე  

აისახება კარფურის  ლოიალობის MyClub ქულების დაგროვებით სქემაში, და რომლის გამოყენებას 

კლიენტი შეძლებს კარფურის ნებისმიერ სავაჭრო ობიექტზე MyClub ქულების გამოყენების წესების 

შესაბამისად (https://www.carrefour.ge/helpcenter/articles/topic/198-MyCLUB).  

5.7.3 ბარათზე არსებულ დადებით ნაშთზე კლიენტი მიიღებს სარგებელს ბანკის მიერ განსაზღვრული 

წესების და ტარიფების შესაბამისად (https://rebank.ge/tariffs).  

5.7.4 კლიენტი უფლებამოსილია ქო-ბრენდ ბარათი დაამატოს APPLE Pay“-ში (ასეთის არსებობის 

შემთხვევაში) ან/და „Google Pay“-ში (ასეთის არსებობის შემთხვევაში)(ამ პუნქტის მიზნებისთვის, 

შემდგომში - „ელექტრონული საფულე“). ბარათის ელექტრონულ საფულეში დამატება, აღნიშნული 

ელექტრონული საფულისთვის დადგენილი წესის შესაბამისად, შესაძლებელია ინტერნეტ ან/და 

მობაილ ბანკიდან ან/და თავად მომხმარებლის მიერ, ქო-ბრენდ ბარათის მონაცემების ელექტრონულ 

საფულეში შეყვანის გზით.  

5.7.5 კლიენტს შეუძლია ისარგებლოს ქო-ბრენდ ბარათით ბანკის მიერ დადგენილი ტარიფების 

შესაბამისად. მომხმარებელს შეუძლია გაეცნოს ბანკის მიმდინარე ტარიფებს შემდეგი ბმულის 

მეშვეობით:  https://rebank.ge/tariffs.   

5.7.6 კლიენტს შეუძლია მისი ქო-ბრენდ ბარათები და ამავე ბარათის საბანკო ანგარიშებზე არსებული 

ნაშთები იხილოს ინტერნეტ ან/და მობაილ ბანკში. ხოლო დაგროვებული MYclub ქულების ნახვა 

კლიენტს შეუძლია კარფურის აპლიკაციაში (https://www.carrefour.ge/login)  

5.7.7 კლიენტი ითვალისწინებს, რომ ვალდებულია დაიცვას ამავე ხელშეკრულებით დადგენილი 

უსაფრთხოების წესები, მათ შორის და არა მხოლოდ, საბანკო ბარათით და ინტერნეტ/მობაილ ბანკით 

სარგებლობის შესახებ.  

5.7.8 კარფურის ბარათზე, კონტექსტის შესაბამისად და თუ ეს არ ეწინააღმდეგება ამავე მუხლით 

დადგენილ პირობებს, სრულად ვრცელდება წინამდებარე გენერალური ხელშეკრულებით დადგენილი 

პირობები. კლიენტი უფლებამოსილია ისარგებლოს ყველა იმ უფლებით, რომელიც შინაარსობრივად 

შეესაბამება ქო-ბრენდ ბარათით სარგებლობას, არ ეწინააღმდეგება მას და რომელიც 

გათვალისწინებულია წინამდებარე გენერალური ხელშეკრულებით ან/და მოქმედი კანონმდებლობით.  

 

წინამდებარე დოკუმენტით გათვალისწინებული რედაქცია ძალაში შედის გამოქვეყნების თარიღიდან.  

გამოქვეყნების თარიღი:  2023 წლის 29 აგვისტო.   

 


